[bookmark: _gjdgxs]Gürcüstan Xalq Müdafiəçisi haqqında
Gürcüstanın Üzvi Qanunu
(15 iyul 2020-ci il tarixinə)
Gürcüstanın 1999-cu il 23 iyun üzvi qanunu №2146a-სსმ I, №27(34), 06.07.1999., maddə142
Gürcüstanın 2010-cu il 21 iyul üzvi qanunu №3565-სსმ I, №46, 04.08.2010., maddə278

I Fəsil. Ümumi müddəalar
Maddə 1
Bu qanun Gürcüstan Xalq Müdafiəçisinin səlahiyyətlərini, onun funksiyalarının əsas prinsiplərini və formalarını müəyyən edir. 
Gürcüstanın 2010-cu il 21 iyul üzvi qanunu №3565-სსმ I, №46, 04.08.2010., maddə278
Maddə 2
Gürcüstan Xalq Müdafiəçisi, Gürcüstan ərazisində və Gürcüstan qanunları çərçivəsində insan hüquqlarının qorunmasına nəzarət edir. 
Gürcüstanın 2010-cu il 21 iyul üzvi qanunu №3565-სსმ I, №46, 04.08.2010., maddə278
Gürcüstanın 2018-ci il 5 senytabr üzvi qanunu №3371 – vebsayt, 21.09.2018. 
Maddə 3
1. Gürcüstan Xalq Müdafiəçisi insanın hüquq və azadlıqlarının dövlət zəmanətini təmin etmək məqsədi ilə dövlət hakimiyyəti, bələdiyyə orqanları, dövlət müəssisələri və vəzifəli şəxslər tərəfindən Gürcüstan ərazisində və onun tərkibində olan bütün şəxslərin, milli mənsubiyyətindən, irqindən, cinsiyyətindən, dilindən, dinindən, siyasi və başqa görüşlərindən, milli, etnik və sosial mənsubiyyətindən, mənşəyindən, maddi və rütbə mövqeyindən, yaşayış yerindən və başqa hallardan asılı olmayaraq qanunla təsdiq olunmuş hüquq və azadlıqlarının qorunmasına və hörmət edilməsinə nəzarət edir. 
11. Diskriminasiyanın hər bir formasının aradan qaldırılması və bərabərliyin təminatı üçün Gürcüstan Xalq Müdafiəçisi bu qanunla və “Diskriminasiyanın hər bir formasının aradan qaldırılması haqqında” Gürcüstan qanunu ilə nəzərdə tutulan qayda ilə inzibati orqanların, dövlət hakimiyyətinin və bələdiyyə orqanlarının, dövlət müəssisələrinin və vəzifəli şəxslərin, bununla yanaşı, fiziki və hüquqi şəxslərin işlərinə nəzarət edir, birbaşa və dolayı diskriminasiya faktlarını təyin edir və diskriminasiyanın nəticələrinin  aradan qaldırılması üçün uyğun tədbirlər görür.
12. Gürcüstanın Xalq Müdafiəçisi, əlil şəxslərin hüquqlarının həyata keçməsinə dəstək məqsədilə, inzibati orqanların, dövlət hakimiyyətinin və bələdiyyə orqanlarının, dövlət müəssisələrinin və vəzifəli şəxslərin, bununla yanaşı, fiziki və hüquqi şəxslərin işlərinə nəzarət edir, onlar tərəfindən “Əlil şəxslərin hüquqları haqqında” Gürcüstan qanunu ilə nəzərdə tutulan məsuliyyətlərin həyata keçməsinin təqibini və Gürcüstan qanunu ilə nəzərdə tutulan qayda ilə uyğun tədbirlərin görülməsini təmin edir. 
2. Gürcüstanın Xalq Müdafiəçisi insan hüquqları və azadlıqlarının pozulması faktlarını təyin edir və pozulmuş hüquq və azadlıqların bərpasına dəstək olur. 
3. Gürcüstanın Xalq Müdafiəçisi insan hüquqları və azadlıqları sahəsində maarifləndirmə fəaliyyəti ilə məşğul olur. 
Gürcüstanın 2010-cu il 21 iyul üzvi qanunu №3565 - სსმ I, №46, 04.08.2010., maddə278
Gürcüstanın 2014-cü il 2 may üzvi qanunu №2395 – vebsayt, 07.05.2014.
Gürcüstann 2020-ci il 14 iyul üzvi qanunu №6849 – vebsayt, 28.07.2020.
Gürcüstanın 2020-ci il 15 iyul üzvi qanunu №6862 – vebsayt, 28.07.2020.
Maddə 31
1. Gürcüstan Xalq Müdafəçisi Birləşmiş Millətlər Təşkilatının işgəncə və digər amansız, qeyri-insani, ləyaqətsiz rəftar və ya cəzaya qarşı konvensiyanın fakultativ protokolu ilə nəzərdə tutulan prevensiyanın milli mexanizmi funksiyasını həyata keçirir.
2. Gürcüstanın Xalq Müdafiəçisi bu maddənin birinci bəndi ilə nəzərdə tutulan funksiyanın həyata keçirilməsi üçün lazımi maddi-texniki və maliyyə resursları ilə təchiz olunmuşdur. 
3. Prevensiyanın milli mexanizmi məqsədlərindən irəli gələrək, Gürcüstanın Xalq Müdafiəçisi Birləşmiş Millətlər Təşkilatının müvafiq orqanları və mexanizmləri ilə, funksiya sahəsi işgəncə və başqa amansız, qeyri-insani və ləyaqətsiz rəftardan, cəzadan qorumaq olan, həbs, məhkəməyəqədərki həbs və azadlıqdan məhrum olunma yerlərində olan şəxslərin hüquqlarını qorumaq olan beynəlxalq, dini və milli qurumlar və təşkilatlarla əməkdaşlıq etməyə məcburdur. 
4. Gürcüstan Xalq Müdafəçisi öz səlahiyyətləri çərçivəsində, Gürcüstan tərəfindən məcburi tanınan beynəlxalq müqavilələrin və Birləşmiş Millətlər Təşkilatının və Avropa Şurasının nəzarət orqanlarının tövsiyyələrinə uyğun olaraq şəxsin diskriminasiyadan effektiv qorunmasını təmin edir. 
5. Gürcüstan Xalq Müdafiəçisi diskriminasiya mövzularında beynəlxalq, yerli və qeyri-hökümət təşkilatları ilə, yerli, qeyri-hökümət  və vətəndaş cəmiyyəti nümayəndələri ilə əməkdaşlıq edir. 
Gürcüstanın 2009-cu il 16 iyul üzvi qanunu №1462 - სსმ I,№20, 28.07.2009., maddə 90
Gürcüstanın 2010-cu il 9 mart üzvi qanunu №2711 - სსმ I,№12, 24.03.2010., maddə 42
Gürcüstanın 2014-cü il 2 may üzvi qanunu №2395 - vebsayt, 07.05.2014.
Maddə 32
1. Gürcüstanın Xalq Müdafiəçisi uşaq hüquqları məcəlləsi ilə nəzərdə tutulan qayda ilə uşaqların hüquqlarının qorunmasına və uşaqlara dəstək proqramlarının həyata keçməsinə nəzarət edir. 
2. Uşaq hüquqlarının qorunması və uşaqlara dəstək proqramlarının həyata keçməsi qaydasının pozulması halında Gürcüstanıı Xalq Müdafiəçisi bu qanunla, uşaq hüquqları məcəlləsi və Gürcüstanın digər qanunvericilik və qanun tabeliyində olan aktlar ilə nəzərdə tutulan qaydaya əsasən müvafiq tədbirlər görür. 
Gürcüstanın 2019-cu il 20 sentyabr üzvi qanunu №5005 – vebsayt, 27.09.2019
Gürcüstanın 2020-ci il 21 may üzvi qanunu №5905 – vebsayt, 25.05.2020
Maddə 4 
1. Gürcüstan Xalq Müdafiəçisi öz işində müstəqildir və o, fəaliyyəti zamanı Gürcüstan konstitusiyasını, Gürcüstanın beynəlxalq müqavilə və razılaşmalarını, beynəlxalq hüququn təsdiq olunmuş prinsiplərini və normalarını, bu qanunu və başqa qanunvericilik aktlarını rəhbər tutur. 
2. Gürcüstanın Xalq Müdafiəçisinə istənilən təzyiq, onun işinə müdaxilə yol verilməzdir və qanunla cəzalandırılır. 
Gürcüstanın 2010-cu il 21 iyul üzvi qanunu №3565-SSM I, №46, 04.08.2010., maddə278
Maddə 5
1.Gürcüstan Xalq Müdafiəçisinin müstəqilliyini təmin etmək məqsədi ilə dövlət ona lazımi iş və yaşayış şəraiti yaratmağa borcludur. 
2. Gürcüstan Xalq Müdafiəçisi toxunulmazdır. Xalq Müdafiəçisini həbs və ya dustaq etmək, onun yaşayış yeri və ya iş yerində, avtomobilində axtarış və ya üzərində şəxsi axtarış aparmaq yalnız Parlamentin razılığı ilə həyata keçirilə bilər. Cinayət törədilərkən onu görmək (cinayətin üstünə çıxmaq) halı istisnadır, bu barədə dərhal Parlamentə məlumat verilməlidir. Parlament razılıq verməsə, Xalq Müdafiəçisi dərhal azad edilməlidir. Gürcüstan Parlamenti bu məsələ haqqında baş prokurorun müraciətindən 14 gün ərzində qərar verir. 
3. Gürcüstan Xalq Müdafiəçisinin həbs edilməsi və dustaqlığa salınması haqqında razılığın verilməsi halında onun səlahiyyətləri məhkəmənin son qərarı alınana  Xalq Müdafiəçisinin maneəsiz səlahiyyətlərinin həyata keçirmək şərtləri təmin olunmuşdur. Gürcüstan Xalq Müdafiəçisinin ərizəsi əsasında uyğun dövlət orqanları Gürcüstanın Xalq Müdafiəçisinin və onun ailəsinin təhlükəsizliyini qoruyur.
7. Gürcüstan Xalq Müdafiəçisinin işinə maneələr yaratmaq qanunla cəzalandırılır.
Gürcüstanın 2008-ci il 1 noyabr üzvi qanunu №472 - სსმ I, №30, 07.11.2008., maddə 181
Gürcüstanın 2010-cu il 21 iyun üzvi qanunu №3565 - სსმ I, №46, 04.08.2010., maddə 278
Gürcüstanın 2013-cü il 30 may üzvi qanunu №669 – vebsayt, 24.06.2013.
Gürcüstanın 2018-ci il 5 sentyabr üzvi qanunu №3371 – vebsayt, 21.09.2018.
II Fəsil. Gürcüstanın Xalq Müdafiəçisinin seçilməsi və səlahiyyətlərinin xitamı
Maddə 6⁰
1. Gürcüstan Xalq Müdafiəçisi olaraq Gürcüstan vətəndaşı seçilir. 
2. Gürcüstanın Xalq Müdafiəçisini Gürcüstan Parlamentinin reqlameneti ilə nəzərdə tutulan qayda ilə Gürcüstan Parlamenti 6 il müddətinə seçir.
3. (Çıxardılıb – 06.12.2018, №3905) 
4. (Çıxardılıb – 06.12.2018, №3905) 
5. (Çıxardılıb – 06.12.2018, №3905) 
6. (Çıxardılıb – 06.12.2018, №3905) 
Gürcüstanın 2009-cu ilin 16 iyul üzvi qanunu №1460 -სსმ I, №20, 28.07.2009., maddə 92
Gürcüstanın 2013-cu il 18 sentyabr üzvi qanunu №1082 – vebsayt, 23.09.2013. 
Gürcüstanın 2018-ci il 5 sentyabr üzvi qanunu №3371 – vebsayt, 21.09.2018
Gürcüstanın 2018-ci il 6 dekabr üzvi qanunu №3905 – vebsayt, 14.12.2018.
Maddə 7
1. Yeni seçilmiş Gürcüstan Xalq Müdafiəçisinin səlahiyyəti, əgər o mövqedə olan Xalq Müdafiəçisinin səlahiyyət vaxtı keçənə qədər seçilibsə, mövqedə olan Gürcüstan Xalq Müdafiəçisinin səlahiyyət vaxtının keçməsinin növbəti günü başlayır. Əgər o bu vaxt keçəndən sonra seçilibdə  və ya əvvəlki Gürcüstan Xalq Müdafiəçisinin səlahiyyəti vaxtına qədər dayanıbsa, yeni seçilmiş Xalq Müdafiəçisi seçildiyi günün sonrakı gün səlahiyyəti başlayır.
2. Gürcüstan Xalq Müdafiəçisinin səlahiyyəti seçiləndən 6 il sonra və ya səlahiyyətin vaxtına qədər dayanması halında xitam olunur. 
3. Eyni şəxsin iki dəfə ardıcıl olaraq Gürcüstan Xalq Müdafiəçisi seçilməsinə icazə verilmir. 
Gürcüstanın 2018-ci il 5 sentyabr üzvi qanunu №3371 vebsayt, 21.09.2018
Maddə 8
1.Gürcüstanın Xalq Müdafiəçisinin vəzifəsi dövlətin, Abxaziya və Acara Muxtar Respublikalarının və bələdiyyənin nümayəndəlik orqanının üzvlüyü ilə, dövlət işi və dövlət müəssisəsində istənilən rütbə ilə və ödənişli hər hansı başqa iş ilə, elmi, pedaqoji, ekspert, incəsənət sahəsində yaradıclıq hallarından başqa bir yerə sığmır. Xalq Müdafiəçisi siyasi partiyanın üzvü ola bilməz və siyasi fəaliyyətlərdə iştirak edə bilməz. Qanunla və ya digər normativ aktla Gürcüstan Xalq Müdafiəçisinə başqa rütbə məsuliyyətinin verilməsi halı istisnalıq təşkil edir. 
2. Vəzifəyə seçiləndən bir ay müddətində Gürcüstan Xalq Müdafiəçisi onun statusuna sığmayan bütün işlərini dayandırmalıdır. Əgər Gürcüstan Xalq Müdafiəçisi bu vaxt ərzində nəzərdə tutulan tələbi yerinə yetirməzsə, onun səlahiyyətinə xitam verilir və Parlament Gürcüstanın yeni Xalq Müdafiəçisini seçir. 
Gürcüstanın 2010-cu il 21 iyul üzvi qanunu №3565 - სსმ I, №46, 04.08.2010., maddə 278   
Gürcüstanın 2015-ci il 27 oktyabr üzvi qanunu №4391- vebsayt, 11.11.2015.
Gürcüstanın 2016-cı il 21 dekabr üzvi qanunu №171 – vebsayt, 28.12.2016. 
Maddə 9 
1. (Çıxarılmışdır -06.12.2018, №3905).
2. (Çıxardəğılmışdır -06.12.2018, №3905).
3. Gürcüstanın yeni Xalq Müdafiəçisi seçilənə qədər onun məsuliyyətlərini Gürcüstanın Xalq Müdafiəçisinin birinci müavini yerinə yetirir. Bu halda o Gürcüstanın Xalq Müdafiəçisi tərəfindən verilən hüquqlar, hüquqi sığortalar və toxunulmazlıq ilə faydalanır.
Gürcüstanın 2010-cu il 21 iyul üzvi qanunu №3565 -  სსმ I, №46, 04.08.2010., maddə 278
Gürcüstanın 2014-cü il 26 dekabr üzvi qanunu №3016 – vebsayt, 30.12.2014. 
Gürcüstanın 2018-ci il 6 dekabr üzvi qanunu №3905 – vebsayt, 14.12.2018.
Maddə 10
1.Gürcüstan Xalq Müdafiəçisinin fəaliyyəti vaxtına qədər dayanır:
a) Gürcüstan vətəndaşlığını itirdiyi halda;
b) ardıcıl olaraq dörd ay ərzində öz məsuliyyətlərini yerinə yetirə bilmədiyi halda;
g) ona qarşı məhkəmənin ittiham hökmünün qüvvəyə minməsi halında;
d) Məhkəmə tərəfindən itmiş, vəfat etmiş və ya dəstək alan şəxs olaraq tanındığı halında, əgər məhkəmə qərarı ilə başqa bir şey nəzərdə tutulmamışdırsa;
e) Gürcüstanın Xalq Müdafiəçisi mövqeyi ilə bir yerə sığmayan hər hansı rütbəyə yiyələnibsə və ya işə başlayıbsa;
v) öz istəyi ilə istefa edibsə;
z) vəfat edibsə. 
2. Bu maddənin birinci bəndi ilə nəzərdə tutulan halların təyin olunması anından  Gürcüstanın Xalq Müdafiəçisinin səlahiyyəti dayandırılmış sayılır, bu məsələ haqqında dərhal Gürcüstan Parlamentinə məlumat verilməlidir. 
3. Bu maddənin birinci bəndinin “b” və “e” altbəndləri ilə nəzərdə tutulan hallarda Gürcüstanın Xalq Müdafiəçisinin səlahiyyətləri Gürcüstan Parlamentinin Parlament reqlamentinə əsasən verdiyi qərar ilə xitam olunur. 
Gürcüstanın 2015-cı il 20 mart üzvi qanunu №3398 – vebsayt, 31.03.2015.
Gürcüstanın 2018-ci il 5 senytabr üzvi qanunu №3371 – vebsayt, 21.09.2018.
Gürcüstanın 2018- ci il 6 dekabr üzvi qanunu №3905 – vebsayt, 14.12.2018.
Maddə 11
Fövqəladə və ya hərbi vəziyyətin elan edilməsi Gürcüstanın Xalq Müdafiəçisinin fəaliyyətini dayandırmır və onun səlahiyyətlərini məhdudlaşdırmır.
Gürcüstanın 2010-cu il 21 iyul üzvi qanunu №3565 -სსმ I, №46, 04.08.2010., maddə 278
III Fəsil. Gürcüstanın Xalq Müdafiəçisinin səlahiyyətləri
Maddə 12
Gürcüstanın Xalq Müdafiəçisi insanın hüquq və azadlıqlarının nə dərəcədə qorunduğunu yoxlayır, bununla yanaşı, ərizə, şikayət və ya öz təşəbbüsü ilə insan hüquqlarının pozulması faktlarını təyin edir. 
Gürcüstanın 2010-cu il 21 iyul üzvi qanunu №3565 -სსმ I, №46, 04.08.2010., maddə 278
Maddə 13 
Gürcüstanın Xalq Müdafiəçisi dövlət hakimiyyəti və bələdiyyənin müvafiq orqanları, dövlət müəssisələri və vəzifəli şəxslər tərəfindən Gürcüstan konstitusiyası və qanunu ilə, Gürcüstanın üzv olduğu beynəlxalq müqavilələr və razılaşmalar ilə nəzərdə tutulan hüquq və azadlıqların pozulmasına səbəb olan hərəkətlər və aktlar haqqında Gürcüstan vətəndaşlarının, xarici ölkə vətəndaşlarının və vətəndaşlığı olmayan şəxslərin, özəl hüququn hüquqi şəxslərinin, siyasi və dini qurumların ərizələrini və şikayətlərini müzakirə edir. 
Gürcüstanın 2010-cu il 21 iyul üzvi qanunu №3565- სსმ I, №46, 04.08.2010., maddə 278
Gürcüstanın 2020-ci il 15 iyul üzvi qanunu №6862 – vebsayt, 28.07.2020. 
Maddə 14
1. Əgər müraciət edən aşağıda sadalananları şübhə altına salırsa, Gürcüstanın Xalq Müdafiəçisi insan hüquqları və azadlıqlarının pozulması haqqında ərizələri və şikayətləri müzakirə edir:
a) dövlət müəssisəsinin qərarını;
b) məhkəmə müzakirə prosesində Gürcüstan qanunvericiliyi ilə verilən hüquq və azadlıqlarının pozulmasını;
g) həbs olunan, dustaqlığa salınan və ya başqa cür azadlıqdan məhrum olunan şəxs üçün Gürcüstan qanunvericiliyi ilə təmin olunan hüquqların pozulmasını;
d) normativ aktın Gürcüstan konstitusiyasının ikinci fəsli ilə uyğunluğunu;
e) referendum və seçkini tənzimləyən normanın və bu norma əsasında həyata keçən və ya keçirilməli olan seçkilərin (referendumların) konstitusiya ilə uyğunluğunu.
2. Gürcüstanın Xalq Müdafiəçisinin hüququ var ki, haqqında əvvəldən qərar verdiyi ərizə və şikayəti, yeni bir halın ortaya çıxmaması halında müzakirə etməsin. 
3. Gürcüstanın Xalq Müdafiəçisi tərəfindən müəyyən bir ərizənin və ya şikayətin müzakirə olunması eyni ərizə və ya şikayətin beynəlxalq təşkilatlarda müzakirə olunmasının qarşısını almır. 
Maddə 141.
1. Diskriminasiyanın hər bir formasının aradan qaldırılması və bərabərliyin təmin olunması məsələsinə Gürcüstanın Xalq Müdafiəçisi nəzarət edir. 
2. Gürcüstanın Xalq Müdafiəçisi öz funksiyasını həyata keçirmək məqsədi ilə:
a) özünü diskriminasiya qurbanı olaraq hesab edən fiziki və hüquqi şəxsin və ya şəxs qrupunun ərizələrini və şikayətini müzakirə edir;
b) ərizə və şikayət zamanı və ya öz təşəbbüsü ilə, birbaşa və ya dolayı diskriminasiya faktlarını öyrənir və müvafiq tövsiyələr verir;
g) diskriminasiyanın aradan qaldırılması və onunla mübarizə ilə əlaqəli mövzularda ümumi təkliflər hazırlayır və uyğun müəssisələrə və şəxslərə göndərir;
d) bu qanunun məqsədləri üçün vacib qanunvericilik dəyişiklikləri haqqında fikirlər hazırlayır və onları qanunvericilik təklifi formasında Gürcüstan Parlamentinə təqdim edir; 
e) diskriminasiya faktları üzrə statistik məlumatları qeydə alır və təhlil edir;
v) diskriminasiya qurbanını və iddia edilən diskriminasiya aktını həyata keçirən şəxsi dəvət edir və işi barışma ilə yekunlaşdırmağa çalışır;
z) əgər işin barışma ilə yekunlaşması mümkün deyilsə və diskriminasiyanı təsdiq edən materiallar varsa, diskriminasiya qurbanının hüquqlarının bərpa olunması üçün uyğun müəssisələrə və ya şəxslərə tövsiyələr verir;
t) əgər inzibati orqan onun tövsiyələrinə cavab vermirsə və ya tövsiyə ilə razılaşmırsa, bununla yanaşı, işin barışma ilə yekunlaşması mümkün deyilsə və diksriminasiyanı təsdiq edən materiallar varsa, Gürcüstanın inzibati prosessual məcəlləsinə uyğun olaraq maraqlı şəxs kimi məhkəməyə müraciət edə bilər və inzibati-hüquqi aktın verilməsi və ya aktın həyata keçməsini tələb edə bilər;
t1) əgər hüquqi şəxs yaxud hər hansı başqa təşkilat, hüquqi şəxs yaratmadan şəxslər birliyi və ya sahibkarlıq subyekti onun tövsiyələrinə cavab vermirsə və ya tövsiyə ilə razılaşmırsa, bununla yanaşı, işin barışma ilə yekunlaşması mümkün deyilsə və diksriminasiyanı təsdiq edən materiallar varsa, şikayətçi kimi, Gürcüstanın mülki prosessual məcəlləsinə uyğun olaraq, məhkəməyə müraciət edə bilər;
i) diskriminasiya mövzusunda cəmiyyətin məlumatlandırılması üçün tədbirlər həyata keçirir. 
Gürcüstanın 2019-cu il 3 may üzvi qanunu №4450 – vebsayt, 10.05.2019.
Maddə 142
1. Gürcüstanın Xalq Müdafiəçisi uşaq hüquqları məcəlləsi ilə müəyyən olunan hallarda öz təşəbbüsü ilə və ya başqa şəxslərin müraciəti əsasında qanun pozuntusunu təyin etmək məcburiyyətindədir. 
2. Uşaq hüquqları məcəlləsi ilə müəyyən olunan hallarda Gürcüstanın hökümət orqanının, bələdiyyənin müvafiq orqanının və özəl hüququn hüquqi şəxsinin fəaliyyətinin Gürcüstan qanunvericiliyi ilə uyğunsuzluğunu təyin edən zaman Gürcüstanın Xalq Müdafiəçisi uyğun tövsiyələr verir. 
Gürcüstanın 2019-cu il 20 sentyabr üzvi qanunu №5005 – vebsayt, 27.09.2019.
Gürcüstanın 2020-ci il 21 may üzvi qanunu №5905 – vebsayt, 25.05.2020.
Gürcüstanın 2020-ci il 15 iyul uzvi qanunu №6863 – vebsayt, 28.07.2020.
Maddə 15
Penitensiar müəssisələrdə, digər həbs və ya azadlığın məhdudlaşdırma yerlərində yerləşdirilən şəxslər tərəfindən Gürcüstanın Xalq Müdafiəçisinə göndərilən ərizələr, şikayətlər və məktublar məxfidir. Onları açmaq və senzura etmək qadağandır. Onlar dərhal Gürcüstanın Xalq Müdafiəçisinə çatdırılmalıdır.
Gürcüstanın 2010-cu il 9 mart üzvi qanunu №2711 - სსმ I, №12, 24.03.2010., maddə 42
Gürcüstanın 2010-cu il 21 iyul üzvi qanunu №3565 - სსმ I, №46, 04.08.2010., maddə 278
Gürcüstanın 2015-ci il 1 may üzvi qanunu №3560 – vebsayt, 18.05.2015. 
Maddə 16
1. Ərizə və şikayət dövlət vergisinə cəlb olunmur. 
2. Gürcüstanın Xalq Müdafiəçisi tərəfindən maraqlı şəxsə edilən xidmət pulsuzdur. 
Maddə 17
1. Ərizə və şikayətin qəbulundan sonra Gürcüstanın Xalq Müdafiəçisi yoxlanışın başlaması haqqında müstəqil şəkildə qərar verir.
2. Bu maddənin birinci bəndi ilə nəzərdə tutulan qərardan sonra Gürcüstanın Xalq Müdafiəçisi müvafiq ərizə sahibinə məlumat verir. 
3.Gürcüstanın Xalq Müdafiəçisi qanunla nəzərdə tutulan qayda ilə ərizə sahibinə şikayətin yoxlanmasının nəticələri haqqında məlumat verməyə borcludur. 
Gürcüstanın 2010-cu il 21 iyul üzvi qanunu №3565 - სსმ I, №46, 04.08.2010., maddə 278
Maddə 18
Gürcüstanın Xalq Müdafiəçisinin yoxlanış aparan zaman aşağıda sadalanan hüquqları var:
a) dövlət hakimiyyətinin və bələdiyyənin istənilən orqanına, firmaya, təşkilata və müəssisəyə, o cümlədən hərbi hissəyə, cəzaçəkmə müəssisəsinə və digər həbs və azadlığın məhdudlaşdırılması yerlərinə maneəsiz şəkildə daxil olsun;
b) dövlət hökümət orqanından, bələdiyyə orqanından, dövlət müəssisəsindən və ya vəzifəli şəxsdən, diskriminasiya işi ilə əlaqədar – o cümlədən fiziki və hüquqi şəxsdən, yaxud hər hansı başqa təşkilatdan, hüquqi şəxs yaratmadan şəxslər birliyindən və ya sahibkarlıq subyektindən yoxlanış üçün zəruri olan bütün arayışları, sənədləri və digər materialları tələb etsin və dərhal və ya 10 gün içərisində bu sənədləri götürsün;  
g) istənilən vəzifəli şəxsdən, hər hansı bir məmurdan və ya ona bərabər şəxsdən, diskriminasiya işi ilə əlaqədar isə - fiziki və hüquqi şəxsdən, yaxud digər hər hansı təşkilatdan, hüquqi şəxs yaratmadan şəxslər birliyindən və ya sahibkarlıq subyektindən axtarılan mövzu haqqında izahat tələb etsin və bu izahatı yazılı şəkildə əldə etsin;
d) dövlət və/ya qeyri-dövlət qurumları köməyi ilə ekspertizalar aparsın, nəticələr hazırlasın, ekspert və ya konsultasiya işlərini həyata keçirmək üçün mütəxəssislər və ya ekspertlər dəvət etsin;
e) qanuni qüvvəyə minmiş məhkəmə qərarı olan cinayət, mülki və inzibati işlər ilə tanış olsun. 
Gürcüstanın 2010-cu il 9 mart üzvi qanunu №2711 - სსმ I,№12, 24.03.2010., maddə 42
Gürcüstanın 2010-cu il 21 iyul üzvi qanunu №3565-სსმ I, №46, 04.08.2010., maddə278
Gürcüstanın 2015-ci il 1 may üzvi qanunu №3560 – vebsayt, 18.05.2015.
Gürcüstanın 2019-cu il 3 may üzvi qanunu №4450 – vebsayt, 10.05.2019.
Gürcüstanın 2020-ci il 15 iyul üzvi qanunu №6862 – vebsayt, 28.07.2020.
Maddə 19
1. Gürcüstan Xalq Müdafiəçisi/xüsusi prevensiya qrupu üzvü cəzaçəkmə müəssisəsində, digər həbs və azadlığın məhdudlaşdırılması yerlərində, psixatrik müəssisələrdə, yaşlılar sığınacağında və uşaqlar evlərində insan hüquqlarının qorunmasına nəzarət edir, həbs olunanlarla, dustaqlarla və azadlıqdan məhrum olunanlarla şəxsən görüşür və söhbət edir; onların bu müəssisələrdə olmasını təsdiq edən sənədləri yoxlayır.
2. Cəzaçəkmə müəssisəsində, digər həbs və azadlığın məhdudlaşdırılması yerlərində, psixatrik müəssisələrdə, yaşlılar sığınacağında və uşaqlar evləridə yerləşdirilən şəxslərin hərəkətlərinin müntəzəm yoxlanması, işgəncə və digər amansız, qeyri-insani və ya ləyaqətsiz rəftar və ya cəzadan onların qorunması məqsədi ilə Gürcüstanın Xalq Müdafiəçisi/xüsusi prevensiya qrupunun üzvü:
a) cəzaçəkmə müəssisəsində, digər həbs və azadlığın məhdudlaşdırılması yerlərində, psixatrik müəssisələrdə, yaşlılar sığınacağında və uşaqlar evlərində yerləşdirilən şəxslərlə və bu şəxslərin hüquq pozuntuları haqqında məlumat verə biləcək şəxslərlə hər hansı şahid olmadan, şəxsən, tərcüməçi köməyilə görüşür;
b) cəzaçəkmə müəssisəsində, digər həbs və azadlığın məhdudlaşdırılması yerlərində, psixatrik müəssisələrdə, yaşlılar sığınacağında və uşaqlar evlərində yerləşdirilən şəxslərin bu müəssisələrdə olmasını təsdiq edən sənədləri yoxlayır. 
3. Gürcüstanın Xalq Müdafiəçisinin cəzaçəkmə müəssisəsində, digər həbs və azadlığın məhdudlaşdırılması yerlərində, psixatrik müəssisələrdə, yaşlılar sığınacağında və uşaqlar evlərində yerləşdirilən şəxslərlə görüşü məxfidir. Hər hansı izləmə və ya dinləmə yol verilməzdir.
Gürcüstanın 2009-cu il 16 iyul üzvi qanunu №1462 - სსმ I,№20, 28.07.2009., maddə 90
Gürcüstanın 2010-cu il 9 mart üzvi qanunu №2711 - სსმ I,№12, 24.03.2010., maddə 42
Gürcüstanın 2011-ci il 11 noyabr üzvi qanunu №5264 – vebsayt, 24.11.2011.
Gürcüstanın 2015-ci il 1 may üzvi qanunu №3560 – vebsayt, 18.05.2015.

Maddə 191
1. Prevensiyanın milli mexanizmi funksiyasının yerinə yetirilməsi məqsədi ilə Gürcüstanın Xalq Müdafiəçisi yanında xüsusi prevensiya qrupu yaranır, bu qrup cəzaçəkmə müəssisəsində, digər həbs və azadlığın məhdudlaşdırılması yerlərində, psixatrik müəssisələrdə, yaşlılar sığınacağında və uşaqlar evlərində yerləşdirilən şəxslərin vəziyyətlərini, onları işgəncə və digər amansız, qeyri-insani və ya ləyaqətsiz rəftar və ya cəzadan qorumaq məqsədi ilə müntəzəm olaraq yoxlayır. 
2. Xüsusi prevensiya qrupunun üzvü uyğun təhsili, peşəkar təcrübəsi olan və peşəkar və mənəvi keyfiyyətlərinə görə prevensiyanın milli funksiyasını yerinə yetirə bilən şəxs ola bilər.
3. Xüsusi prevensiya qrupunun üzvü siyasi partiyanın üzvü ola bilməz, siyasi partiya fəaliyyətlərində iştirak edə bilməz. 
4. Prevensiyanın milli mexanizmi funksiyasını həyata keçirmək üçün xüsusi prevensiya qrupu üzvləri Gürcüstanın Xalq Müdafiəçisinin xüsusi təminatı əsasında hərəkət edirlər və yalnızca Gürcüstanın Xalq Müdafiəçisi qarşısında cavabdehlik daşıyırlar. 
5. Xüsusi prevensiya qrupu üzvlərinin, prevensiyann milli mexanizmi funksiyasını yerinə yetirərkən onlara verilən məlumat haqqında ifadə verməmək hüquqları var. Onların bu hüquqları xüsusi prevensiya qrupunun üzvünun səlahiyyətinin xitamından sonra da saxlanılır. 
6. Xüsusi prevensiya qrupunun üzvünün poçt-teleqraf yazışmalarının, poçt göndərimlərinin qadağası, yoxlanması və götürülməsi yol verilməzdir. 
Gürcüstanın 2009-cu il 16 iyul üzvi qanunu №1462 - სსმ I, №20, 28.07.2009., maddə 90
Gürcüstanın 2011-ci il 11 noyabr üzvi qanunu №5264 – vebsayt, 24.11.2011.
Maddə 20
1. Dövlət, kommersial və qanunla qorunan başqa məxfi məlumat Gürcüstanın Xalq Müdafiəçisinə qanunla nəzərdə tutulan şəkildə verilir. 
2. Gürcüstanın Xalq Müdafiəçisi və xüsusi prevensiya qrupunun üzvü sirr və məxfi olaraq bilinən məlumatı, və şəxsin razılığı olmadan - ona qarşı işgəncə və digər amansız, qeyri-insani və ya ləyaqətsiz rəftar haqqında məlumatı səsləndirməməklə məsuliyyətlidirlər. 
Gürcüstanın 2009-cu il 16 iyul üzvi qanunu №1462 -სსმ I, №20, 28.07.2009, maddə 90
Maddə 201
Ərizə və şikayətin müzakirəsi nəticəsində diskriminasiya faktının təsdiq olunması halında, işin hallarını nəzərə alaraqdan, Gürcüstanın Xalq Müdafiəçisi diskriminasiya edən dövlət hakimiyyət orqanına, bələdiyyə orqanına, vəzifəli şəxsə, fiziki və hüquqi şəxsə, hər hansı başqa təşkilata, hüquqi şəxs yaratmadan şəxslər birliyinə və ya sahibkarlıq subyektinə diskriminasiyanın aradan qaldırılması üçün tövsiyələr verir və bundan sonra pozulmuş bərabərliyin bərpası üçün üçüncü şəxslərin hüquqlarını və qanuni maraqlarını çeynəmədən uyğun tədbirlər görür. 
Gürcüstanın 2014-cü il 2 may üzvi qanunu №2395 – vebsayt, 07.05.2014.
Gürcüstanın 2019-cu il 3 may üzvi qanunu №4450 – vebsayt, 10.05.2019.
Gürcüstanın 2020-ci il 15 iyul üzvi qanunu №6862 – vebsayt, 28.07.2020.
Maddə 21
Yoxlanış nəticələrinə görə Gürcüstanın Xalq Müdafiəçisi səlahiyyətlidir:
a) insan hüquqları və azadlıqlarının qorunmasını təmin etmək üçün həbsə salınmış, dustaqlıda olan və ya başqa cür azadlığı məhdudlaşdırılmış şəxsin və məhkumların şəraitlərinin və onlarla rəftarın yaxşılaşdırılması, bununla yanaşı, işgəncə və başqa amansız, qeyri-insani və ya ləyaqətsiz rəftar və ya cəzanın aradan qaldırılması məqsədi ilə Gürcüstanın Parlamentinə və başqa müvafiq orqana Gürcüstan qanunvericiliyi və qanun lahiyyələri ilə əlaqədar təkliflər, qeydlər, tövsiyələr təqdim etsin;
b) insanın pozulmuş hüquqlarının və azadlıqlarının bərpası üçün aktlarının dövlət tərəfindən sığortalanmış insan hüqularının və azadlıqlarının pozulmasına səbəb olan dövlət hökümət orqanına, bələdiyyə orqanına, dövlət müəssisəsinə və ya vəzifəli şəxsə, diskriminasiya işi ilə əlaqədar isə – o cümlədən fiziki və hüquqi şəxsə, yaxud hər hansı başqa təşkilata, hüquqi şəxs yaratmadan şəxslər birliyinə və ya sahibkarlıq subyektinə təkliflər və tövsiyələr göndərsin;
g) əgər işin müzakirəsi nəticəsində işdə cinayət əlamətləri olması qənaətinə gələrsə, müvafiq istintaq orqanına istintaq və ya cinayət təqibi başlanması təklifi ilə müraciət etsin;
d) müvafiq orqanlara öz hərəkətləri ilə insanların hüquq və azadlıqlarının pozuntusuna səbəb olan şəxslərin intizam və inzibati məsuliyyəti haqqında təkliflər göndərsin;
e) bəzi hallarda ümumi məhkəmələrdə və konstitusiya məhkəməsində məhkəmə dostu (Amicus Curiae) funksiyasını yerinə yetirsin;
v) kütləvi media vasitələrinə insan hüquqlarının və azadlıqlarının pozulması ilə əlaqədar keçirilən yoxlanışların nəticələri haqqında məlumat versin;
t) Əgər Xalq Müdafiəçisinin sərəncamında olan vasitələrin yetərsiz olduğu qənaətinə gələrsə, Gürcüstan prezidentinə, Gürcüstanın baş-nazirinə yazılı şəkildə müraciət etsin;
i) referendumları və seçkiləri tənzimləyən normaların və bu normaların əsasında keçirilən və ya keçiriləcək seçkilərin (referendumların) konstitusiyaya uyğunluğu haqqında və normativ akt və onun konkret normaları ilə Gürcüstanın konstitusiyasının ikinci fəsli ilə nəzərdə tutulan hüquq və azadlıqların pozulması halında konstitusiya şikayəti ilə konstitusiya məhkəməsinə müraciət etsin;
k) Xüsusi hallarda Gürcüstan Parlamentinə insan hüquqlarının və azadlıqlarının pozulması ilə əlaqədar Parlamentdə müvəqqəti axtarış komissiyasının yaradılması və Parlament tərəfindən mövzunun həlli tələbi ilə müraciət etsin. 
Gürcüstanın 1999-cı il 23 iyun üzvi qanunu №2146a-სსმ I, №27(34), 06.07.1999., maddə 142
Gürcüstanın 2005-ci il 20 aprel üzvi qanunu №1343 - სსმ I,№19, 28.04.2005., maddə 115
Gürcüstanın 2009-cu il 16 iyul üzvi qanunu №1462 - სსმ I,№20, 28.07.2009., maddə 90
Gürcüstanın 2010-cu il 9 mart üzvi qanunu №2711 - სსმ I,№12, 24.03.2010., maddə 42
Gürcüstanın 2010-cu il 21 iyul üzvi qanunu №3565-სსმ I, №46, 04.08.2010., maddə278
Gürcüstanın 2010-cu il 24 sentyabr üzvi qanunu №3621-სსმ I, №52, 30.09.2010., maddə 335
Gürcüstanın 2011-ci il 11 noyabr üzvi qanunu №5264 – vebsayt, 24.11.2011.
Gürcüstanın 2013-cu il 18 sentyabr üzvi qanunu №1082 – vebsayt, 23.09.2013. 
Gürcüstanın 2019-cu il 3 may üzvi qanunu №4450 – vebsayt, 10.05.2019.
Gürcüstanın 2020-ci il 15 iyul üzvi qanunu №6862 – vebsayt, 28.07.2020.
Maddə 211
1. Gürcüstanın Xalq Müdafiəçisi Gürcüstan Parlamentinə ictimai yayımın qəyyumlar şurasının üzvlüyünün iki namizədini təqdim edir. 
2. Gürcüstanın Xalq Müdafiəçisi tərəfindən Gürcüstanın Parlamenti üçün təqdim olunası ictimai yayımın qəyyumlar şurasının üzvünün namizədlərini “Yayım haqqında” Gürcüstan qanunun 25-ci maddəsinə uyğun olaraq yaradılmış müsabiqə komisiyası tərəfindən seçilmiş namizədlərindən seçirlər. Gürcüstanın Xalq Müdafiəçisi tərəfindən seçilən namizədlərin göndərilməsi haqqında qərara Gürcüstanın Xalq Müdafiəçisi qol çəkir. 
3. Gürcüstanın Parlamenti namizədlər siyahısının təqdim edilməsindən 15 təqvim günü ərzində siyahı tərkibinin say çoxluğu ilə tək-tək Xalq Müdafiəçisi tərəfindən təqdim olunan namizədləri seçir. 
4.Əgər ictimai yayımın qəyyumlar şurasının nazimədi seçilmək üçün kifayət səs sayısını toplaya bilmədisə, Gürcüstanın Xalq Müdafiəçisi 10 təqvim gün ərzində Gürcüstan Parlamentinə yeni namizəd göndərir. 
5.Gürcüstanın Xalq Müdafiəçisi Gürcüstan Parlamentinə müsabiqə komissiyası tərəfindən seçilən namizədlərdən üç namizəd təqdim edə bilər. Eyni namizəd iki dəfə göndərilə bilər.
6. Əgər Gürcüstanın Xalq Müdafiəçisi tərəfindən göndərilən heç bir namizəd seçilmək üçün kifayət səs sayısı toplaya bilmədisə, Parlamentin siyahı tərkibinin üçdə birinin səsindən az olmamaqla, ən çox səs toplayan namizəd seçilmiş sayılır.
7. Əgər Gürcüstanın Xalq Müdafiəçisi tərəfindən təqdim olunan heç bir namizəd Gürcüstan Parlamentinin siyahı tərkibinin üçdə birini toplaya bilmədisə, müsabiqə yenidən keçirilir.
Gürcüstanın 2013-cü il 12 iyul üzvi qanunu №835 – vebsayt, 25.07.2013.
Maddə 22
1. Gürcüstanın Xalq Müdafiəçisi Gürcüstan Parlamentinə ildə bir dəfə, təqvim ilinin mart ayında ölkədə insanların hüquq və azadlıqlarının qorunma vəziyyəti haqqında hesabat verir. 
2. Gürcüstanın Xalq Müdafiəçisi hesabatında insanın hüquq və azadlıqlarını pozan və bu hüquqların bərpası üçün Gürcüstan Xalq Müdafiəçisinin tövsiyələrini nəzərə almayan dövlət hökümət orqanları, bələdiyyə orqanları, dövlət müəssisələri və ya vəzifəli şəxslər, diskriminasiya işi ilə əlaqədar isə – o cümlədən fiziki və hüquqi şəxslər, yaxud hər hansı başqa təşkilatlar, hüquqi şəxs yaratmadan şəxslər birliyi və ya sahibkarlıq subyekti haqqında göstərilməlidir. 
3. Gürcüstanın Xalq Müdafiəçisinin hesabatı insan hüquq və azadlıqlarının qorunması haqqında ümumi qiymətləndirmə, nəticə və tövsiyələri nəzərdə tutmalıdır.
4. Gürcüstanın Xalq Müdafiəçisi Gürcüstan Parlamentinə yaz sessiyasında insan hüquq və azadlıqlarının qorunması sahəsində olan vəziyyət haqqında illik hesabat təqdim edir. 
5. Gürcüstanın Xalq Müdafiəçisinin hesabatı Parlamentin rəsmi nəşriyyatında dərc olunur. Xüsusi hesabat Gürcüstanın Xalq Müdafiəçisinin qərarı ilə dərc oluna bilər.
Gürcüstanın 1999-cı il 23 iyun üzvi qanunu №2146-სსმ I, №27(34), 06.07.1999., maddə142
Gürcüstanın 2009-cu il 16 iyul üzvi qanunu №1462 - სსმ I,№20, 28.07.2009., maddə 90
Gürcüstanın 2010-cu il 21 iyul üzvi qanunu №3565-სსმ I, №46, 04.08.2010., maddə278
Gürcüstanın 2019-cu il 3 may üzvi qanunu №4450 – vebsayt, 10.05.2019. 
Gürcüstanın 2020-ci il 15 iyul üzvi qanunu №6862 – vebsayt, 28.07.2020
Maddə 221
1. Gürcüstanın Xalq Müdafiəçisi “hüquqi yardım haqqında” Gürcüstan qanununun 10-cu maddəsinə uyğun olaraq, hüquqi yardım şurasına 3 üzv təqdim edir. 
2. Hüquqi yardım şurasının 1 üzvünün namizədliyini öz Aparatının tərkibindən Gürcüstan Xalq Müdafiəçisi seçir, 2 üzv isə açıq müsabiqə qaydası ilə insan hüquqlarının müdafiə sahəsində işləyən qeyri-kommersial hüquqi şəxslərin nümayəndləri və Gürcüstan ali təhsil müəssiələrində işləyən elmi sahə nümayəndələrindən, bu qurumların idarə orqanlarının tövsiyələri əsasında seçilir. 
3. Hüquqi yardım şurasnın üzvü olaraq açıq müsabiqə əsasında cəmiyyət tərəfindən təsdiq olunmuş və yüksək reputasiyaya malik, ali təhsili olan, insan hüquqları sahəsində və ya pedaqoji/elmi işdə ən az 5 il təcrübəsi olan şəxs seçilə bilər. Açıq müsabiqə qaydası ilə seçilmiş hüquqi yardım şurasının üzvü vəkillik edə bilməz.
4. Hüquqi yardım şurasının 2 üzvünu seçmək üçün Gürcüstann Xalq Müdafiəşisi ən azı 9 üzvdən ibarət müsabiqə komissiyası yarardır. Müsabiqə komissiyasının tərkibinə daxildir: Gürcüstanın Xalq Müdafiəçisi Aparatının əməkdaşları, Gürcüstan Parlamentinin insan hüquqlarını qorumaq və mülki inteqrasiya komitəsinin 1 üzvü, kütləvi informasiya vasitələri, dövlət orqanları və qeyri-sahibkar (qeyri-kommersial) hüquqi şəxslərin nümayəndləri.
5. Hüquqi yardım şurasının üzvünü seçmək üçün müsabiqə şərtlərini və müsabiqə komissiyasının müddəalarının Gürcüstanın Xalq Müdafiəçisi təsdiq edir. 
Gürcüstanın 2013-cü il 13 dekabr üzvi qanunu №1800 - vebsayt, 28.12.2013.
IV Fəsil. Gürcüstanın Xalq Müdafiəçisinin səlahiyyətlərinin hüquq i zəmanəti
Maddə 23
1. Hər bir dövlət və bələdiyyə orqanı, vəzifəli və ya hüquqi şəxs Gürcüstanın Xalq Müdafiəçisinə hər tərəfli kömək etməyə, Gürcüstanın Xalq Müdafiəçisi tərəfindən öz səlahiyyətlərini həyata keçirmək üçün ona lazımi materialları, arayışlar və ya informasiyanı verməyə borcludur. 
2. Aktı və ya qərarı yoxlanılan və ya şikayət olunan dövlət orqanı, vəzifəli şəxs və ya hüquqi şəxs, yoxlanış halında və ya Gürcüstanın Xalq Müdafiəçisinin tələbi əsasında Gürcüstanın Xalq Müdafiəçisinə izahat verməyə borcludur. 
3. Material, arayış və ya başqa informasiya və ya izahat Gürcüstanın Xalq Müdafiəçisinə tələb olunan kimi verilməlidir, materialın, arayışın və ya başqa informasiyanın yazılı sürətdə verilməsi tələb olunan hal istisnalıq təşkil edir. Bu halda arayış və ya informasiya Gürcüstanın Xalq Müdafəçisinə 10 gün ərzində verilməlidir. 
4. Tələb halında ərizəçi müvafiq materialla, bu qanunun 20-ci maddəsi ilə nəzərdə tutulan məlumatdan başqa, tanış ola bilər. 
5. Bu maddənin birinci və 2-ci bəndləri fiziki şəxslərə və başqa təkilat formalarına, hüquqi şəxs yaratmadan şəxslər birliyinə və sahibkarlıq subyektinə yalnıza Xalq Müdafiəçinin diskriminasiya faktı ilə əlaqədar səlahiyyətini yerinə yetirməsi halında şamil olunur. 
Gürcüstanın 2010-cu il 21 iyul üzvi qanunu №3565 - სსმ I, №46, 04.08.2010, maddə 278   
Gürcüstanın 2019-cu il 3 may üzvi qanunu №4550- vebsayt, 10.05.2019.
Gürcüstanın 2020-ci il 15 iyul üzvi qanunu №6862 – vebsayt, 28.07.2020.
Maddə 24
Gürcüstanın Xalq Müdafəçisinin təklifini və ya tövsiyəsini alan, dövlət hakimiyyət orqanı, bələdiyyə orqanı, dövlət müəssisəsi, vəzifəli şəxs, fiziki şəxs, hüquqi şəxs, hər hansı başqa təşkilat, hüquqi şəxs yaratmadan şəxslər birliyi və ya sahibkarlıq subyekti bu təklifi və ya tövsiyəni müzakirə etməli və Gürcüstanın Xalq Müdafiəçisinə 20 gün ərzində müzakirə nəticəsi haqqında yazılı məlumat verməlidir. 
Gürcüstanın 2010-cu il 21 iyul üzvi qanunu №3565 - სსმ I, №46, 04.08.2010, maddə 278   
Gürcüstanın 2019-cu il 3 may üzvi qanunu №4550- vebsayt, 10.05.2019.
Gürcüstanın 2020-ci il 15 iyul üzvi qanunu №6862 – vebsayt, 28.07.2020.
Maddə 25
1. Bu qanunla nəzərdə tutulan məsuliyyətləri yerinə yetirməmək, habelə Gürcüstan Xalq Müdafiəçisinin fəaliyyətinə hər hansı formada maneə yaratmaq qanunla cəzalandırılır, Xalq Müdafiəçisinin hesabatında öz əksini tapır və Gürcüstan Parlamentinin müzakirə obyektinə çevirilir.
2. Gürcüstanın Xalq Müdafiəçisi Aparatı öz funsiyasını lazımi səviyyədə yerinə yetirilməsini təmin edən məbləğ ilə Gürcüstanın dövlət büdcəsi ilə maliyyələşir. 
3. Gürüstanın Xalq Müdafiəçisi Aparatı üçün Gürcüstanın dövlət büdcəsi ilə nəzərdə tutulan əmək haqqının əvvəlki ilə nisbətən azaldılması sadəcə Gürcüstanın Xalq Müdafiəçisinin əvvəlcədən razılığı ilə mümkündür. 
4. Gürcüstanın Xalq Müdafiəçisinin əmək haqqı miqdarı Gürcüstanın Konstitusiya məhkəməsi sədrinin əmək haqqı miqdarına bərabərdir. 
Gürcüstanın 1999-cı il 23 iyun üzvi qanunu №2146a-სსმ I, №27(34), 06.07.1999., maddə142
Gürcüstanın 2010-cu il 21 iyul üzvi qanunu №3565 - სსმ I, №46, 04.08.2010, maddə 278 
Gürcüstanın 2011-ci il 11 noyabr üzvi qanunu №5264 – vebsayt, 24.11.2011.
V Fəsil. Gürcüstanın Xalq Müdafiəçisi Aparatının tərkibi və quruluşu
Maddə 26
1. Gürcüstanın Xalq Müdafiəçisinin fəaliyyətini təmin etmək üçün Gürcüstanın Xalq Müdafiəçisi Aparatı yaradılır, bu Aparatın quruluşu, iş qaydası və təşkilatı Gürcüstanın Xalq Müdafiəçisi Aparatının əsasnaməsi ilə müəyyən edilir. Gürcüstanın Xalq Müdafiəçisinin Aparatı Gürcüstanın Xalq Müdafiəçisi adı ilə və müəyyən olunan səlahiyyətlər ilə hərəkət edir. 
2. Gürcüstanın Xalq Müdafiəçisinin birinci müavini və müavinləri var. Gürcüstanın Xalq Müdafiəçisinim müavinlərinin sayı və səlahiyyətləri Gürcüstanın Xalq Müdafiəçisi Aparatının əsasnaməsi ilə müəyyən olunur. Gürcüstanın Xalq Müdafiəçisinin birinci müavinini və müavinlərini Gürcüstanın Xalq Müdafiəçisi vəzifəyə təyin edir və vəzifədən azad edir. 
3. Gürcüstanın Xalq Müdafiəçisi Aparatını Gürcüstan Xalq Müdafiəçisinin birinci müavini idarə edir. Gürcüstan Xalq Müdafiəçisinin qərarı ilə, Gürcüstanın Xalq Müdafiəçisinin müavinləri Gürcüstanın Xalq Müdafiəçisi Aparatı tərəfindən Gürcüstanın Xalq Müdafiəçisi Aparatının əsasnaməsi ilə müəyyən olunan fəaliyyətlərin həyata keçirilməsinə nəzarət edir. 
4. Gürcüstanın Xalq Müdafiəçisi üçün bu qanunla nəzərdə tutulan vəzifə sığışmamazlığı Gürcüstanın Xalq Müdafiəçisinin birinci müavininə və müavinlərinə da şamil olunur. 
5. Gürcüstanın Xalq Müdafiəçisinin Aparatı yanında cəmiyyət şuraları və quruluş, təşkilat, fəaliyyət qaydası və başqa məsələləri Gürcüstanın Xalq Müdafiəçisi tərəfindən müəyyən olan ixtisaslaşmış mərkəzlər yaradıla bilər. 
Gürcüstanın 2010-cu il 21 iyul üzvi qanunu №3565 - სსმ I, №46, 04.08.2010., maddə 278
Gürcüstanın 2014-cü il 26 dekabr üzvi qanunu №3016 – vebsayt, 30.12.2014.
Maddə 27
1. Gürcüstanın Xalq Müdafiəçisinin birinci müavini, müavinləri və Aparat əməkdaşları, bununla yanaşı, Xüsusi Prevensiya qrupunun üzvləri bu qanunun 18-ci və 19-cu maddələri ilə nəzərdə tutulan səlahiyyətləri Gürcüstanın Xalq Müdafiəçisinin xüsusi etibarnaməsi ilə həyata keçirirlər. 
2. Bu maddənin birinci bəndi ilə nəzərdə tutulan səlahiyyətləri həyata keçirərkən xüsusi etibarnaməsi olan şəxs ona etibar edilən faktla əlaqədar sadəcə Gürcüstanın Xalq Müdafiəçisinin razılığını ifadə edə bilər. Yuxarıda qeyd olunan şəxsin bu hüququ onun səlahiyyətlərinin xitamından sonra da saxlanılır. Bu mövzu ilə əlaqədar yazılı materiala sadəcə Gürcüstanın Xalq Müdafiəçisinin razılığı ilə qadağa qoyula bilər.
Gürcüstanın 2009-cu il 16 iyul üzvi qanunu №1462 - სსმ I, №20, 28.07.2009., maddə 90
Gürcüstanın 2014-cü il 26 dekabr üzvi qanunu №3016 – vebsayt, 30.12.2014.

Gürcüstan prezidenti E. Sheverdnadze.
Tiflis, 
1996-cı il 16 may

